
సీ. తనకృపారసవృష్టి దాసులతాపంబు

లణఁగించి నిగడించు ఘనుఁడెవండు

    తనదివ్యతేజంబునకు భక్తజనతమె

నిచయంబు మాయించునినుఁ డెవండు

    తనశీతలాలోకమునఁ గువలయమున

వెలయించుచల్లని వేలుపెవఁడు

    తనజగద్వ్యాపకత్వంబుమై లోకాళిఁ

బాలించు నలజగత్ప్రాణుఁడెవఁడు

    అట్టిపరమేశ్వరుండు దయాసముద్రుఁ

    డాదరాయత్తచిత్తుఁడై హర్ష మెసఁగ

    మాదువిన్నపమాలించి మఱచిపోక

    మమ్ముననిశమ్మునుభృశమ్ముమనుచుఁగాత.      

                  




                          



హితబోధ







ఉ. కారణయుక్తమౌనటులు కావ్యవిమర్శన మాచరింపఁగా

    నోరువలేక కూళకవియొక్కఁడు నోరికివచ్చునట్లు దాఁ

    గారణ హీనమైనవెడకాఱు లటంచును వానిఁ బ్రేలు ని

   ష్కారణ మాత్మదోషములు చాల బయల్పడె నన్న చింతచే.



క. తనపుస్తకమే సత్కృతి | యనుకొ గుణదోషములను నారయువారిన్

   వినరానికాఱు లఱచెడి | జనకంటకు మించునట్టిజడుఁ డిలఁగలఁడే?



చ. కతిపయమిత్రసత్తములఁ గాంచి కడుం బొగడించుకొంటనే

    యతులితసత్ప్రబంధ మగు నాచెడుపొత్తక మెన్నఁడేనియు౯?

    నుతు లొకలక్షమానుమలు నోరికి వచ్చినరీతిఁ జేసిన౯ 

    క్షితిశునకం బొకప్పుడును సింహము గాఁగలదే గుణప్రధన్ ?

                                    ....................................

                                    అనంతి  ప్రెస్   రాజమండ్రి

		 ఈ పేజీలో చివరి మార్పు 8 ఆగస్టు 2018న 21:53కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

